
Binəqədi Rayon İcra Hakimiyyəti başçısının 

“02” iyun 2017-ci il tarixli “130” nömrəli 

Sərəncamı ilə təsdiq edilmişdir 

 

Binəqədi Rayonunda ictimai-siyasi sahədə Təbliğat-təşviqat Qrupunun 

ƏSASNAMƏSİ 

 

I.  Ümumi müddəalar 

1. Binəqədi rayonu Təbliğat-təşviqat Qrupu (bundan sonra – “Qrup”) Binəqədi Rayon İcra Hakimiyyətinin təsdiq etdiyi Əsasnamə 

əsasında fəaliyyət göstərərək, rayonda ictimai-siyasi sahədə təbliğat-təşviqat işlərinin həyata keçirilməsini təmin edən aparıcı ictimai 

birlikdir. Qrupu idarə, müəssisə və təşkilatlarda təşviqat müvəkkili, yaşayış yerlərində isə təşviqatçılar təmsil edir. 

2.Qrup Binəqədi rayon İcra Hakimiyyətini mətbuat və ictimaiyyətlə, o cümlədən rayonda fəaliyyət göstərən siyasi partiyalar, həmkarlar 

ittifaqları və kütləvi informasiya vasitələri, gənclər, xaricdə yaşayan azərbaycanlılar və onların təşkilatları, xarici kütləvi informasiya 

vasitələri, qeyri-hökumət təşkilatları və onların Azərbaycan Respublikasındakı nümayəndəlikləri ilə işin aparılmasını təmin edir. 

Aidiyyəti qurumlarla əlaqələrin yaradılması, ictimai-siyasi, sosial-iqtisadi məsələlərə dair analitik məlumatların toplanması və təbliğatı 

sahəsində fəaliyyəti həyata keçirir. Əhali və kollektiv arasında  vətənpərvərliyin, dövlətçiliyin və cəmiyyətə humanist münasibətin 

yayımlanmasının və inkişaf etdirilməsinin təbliğatını aparır. 

3.Qrup öz fəaliyyətində Azərbaycan Respublikasının Konstitusiyasını və qanunlarını, Azərbaycan Respublikasının Prezidentinin 

Fərman və Sərəncamlarını, Azərbaycan Respublikasının Prezidenti Administrasiyasının tövsiyələrini, Azərbaycan Respublikası Nazirlər 

Kabinetinin normativ hüquqi aktlarını  və Yerli İcra hakimiyyətləri haqqında Əsasnaməni, Binəqədi rayon İcra Hakimiyyəti başçısının 

əmr və sərəncamlarını və bu Əsasnamə ilə verilən səlahiyyətlər çərçivəsində tənzimləmə fəaliyyətini həyata keçirir. 

4.Qrup yerlərdə fəaliyyətini bilavasitə mülkiyyət və təşkilatı hüquqi formasından asılı olmayaraq idarə, müəssisə və təşkilatlarda təsis 

edilmiş təşviqat müvəkkili vasitəsi ilə həyata keçirir. 

II. Qrupun əsas vəzifələri 

5. Qrupun əsas vəzifələri aşağıdakılardır: 

5.1 Rayon İcra Hakimiyyətinin ictimai-siyasi maarifləndirmə və təbliğat işlərinin formalaşdırılmasında iştirak etmək və bu barədə 

təkliflər vermək; 

5.2 Ölkənin sosial-iqtisadi sahəsində görülmüş işlərin uğurlu nəticələri, dünyada gedən prosesslər və ölkənin ictimai-siyasi həyatında 

baş verən və təsir edə biləcək hadisələr haqqında və vətəndaş həmrəyliyinin formalaşdırılması sahəsindəki fəaliyyətlə bağlı 

informasiyanı geniş ictimaiyyətə çatdırmaq; 

5.3 Cəmiyyətin ideya-siyasi cəhətdən yetkinləşməsində, yüksək milli şüurun və milli maraqlara uyğun siyasi fəallığın təmin 

olunmasında, insanlarda fəal vətəndaş mövqeyinin formalaşmasında  ictimai-siyasi və ideoloji işin səmərəli təşkilini təmin etmək; 

5.4 Ölkədə reallaşdırılan islahatların və rayonda aparılan işlərin ideoloji təminatının qəsəbələrdə, müəssisə və təşkilatlarda ictimai-siyasi 

işin təşkili səviyyəsinin  genişləndirilməsi, onun məqsədyönlü təmin olunmasına dair təkliflər vermək; 

5.5 Ölkə rəhbərliyinin fəaliyyətinin və davamlı inkişaf konsepsiyasının əsas  müddəalarını təşviq etmək; 

5.6 Rayon İcra hakimiyyətinin fəaliyyəti haqqında əhalinin məlumatlandırılmasını təmin etmək, ictimai rəyi nəzərə almaq, kütləvi 

informasiya vasitələri, siyasi partiyalar, dini qurumlar və qeyri-hökumət təşkilatları ilə qarşılıqlı əlaqələrin  qurulmasını təşkil etmək; 

5.7  Yerli müəssisə və təşkilatlarda ictimai-siyasi və təbliğat  sahəsində fəaliyyət göstərən təşviqat müvəkkilləri ilə əlaqə yaratmaq və 

onların Rayon İcra Hakimiyyəti ilə əməkdaşlığının qurulmasını təşkil etmək; 

5.8  Müvafiq ərazidə ictimai-siyasi vəziyyət barədə məlumatı toplamaq, təhlilini həyata keçirmək, mövcud tendensiyaları 

müəyyənləşdirərək  təkliflərini rayon rəhbərliyinə təqdim etmək; 

5.9  Öz səlahiyyətləri çərçivəsində Dövlət Proqramlarını və Milli Proqramların yerinə yetirilməsini təşviq etmək; 

5.10  Rayon İcra hakimiyyətinin tabeli qurumlarından müvafiq məlumatların alınmasını təmin etmək; 

5.11 Mülkiyyət və təşkilatı hüquqi formasından asılı olmayaraq idarə, müəssisə və təşkilatlarda təbliğat sahəsində fəaliyyət göstərən 

təşviqat müvəkkilləri ilə müəyyən olunmuş qaydada məlumat mübadiləsini aparmaq; 

5.12 Rayon İcra hakimiyyətinin  struktur bölmələrinin lazımi məlumatlarla təmin etmək; 

5.13 İctimai-siyasi və təbliğat sahəsində istifadə olunan müvafiq normativ hüquqi aktların layihələrinin hazırlanmasında iştirak etmək 

və bu barədə hüquqi, iqtisadi, elmi-praktiki cəhətdən əsaslandırılmış təkliflər vermək; 

5.14 Ölkədə həyata keçirilən islahatlar, onların məqsədləri, hədəflənən nəticələri, həmin nəticələrə nail olmağın şərtləri və burada 

sahibkarların, eləcə də ictimaiyyətin rolu barədə əhali arasında təşviq işləri aparmaq;  

5.15  Azərbaycan Respublikası administrasiyasının tapşırıq və göstərişlərinin icrasını,  Qrupun və Rayon İcra Hakimiyyətinin iş 

planlarında nəzərdə tutulmuş müvafiq tədbirlərin vaxtında yerinə yetirilməsini təmin etmək məqsədi ilə tədbirlər görmək; 

5.16 Qrupun informasiya bazasını yaratmaq  və infrastrukturunu inkişaf etdirmək; 

5.17 Dövlət sirri təşkil edən məlumatları yaymamaq; 

5.18 Əsasnamə ilə ona həvalə edilmiş qanunvericiliyə uyğun digər vəzifələri yerinə yetirmək. 

 

III. Qrupun funksiyaları 

 

6. Qrup, onun qarşısına qoyulmuş vəzifələrə uyğun olaraq aşağıdakı funksiyaları həyata keçirir: 

 6.1 Ölkənin ictimai-siyasi və sosial-iqtisadi sahədə fəaliyyəti barəsində məlumatların müəyyən olunmuş qaydada geniş ictimaiyyətə 

çatdırılması məqsədi ilə müntəzəm olaraq səyyar görüşlər və digər tədbirlərin keçirilməsini təşkil edir; 

6.2 Mülkiyyət və təşkilatı hüquqi formasından asılı olmayaraq idarə, müəssisə və təşkilatlarda fəaliyyət göstərən təşviqat müvəkkillərini 

təbliğat işlərinə dair məlumatlarla təmin edir; 

 6.3 İctimaiyyət və qeyri hökumət təşkilatları ilə ictimai-siyasi və təbliğat üzrə əməkdaşlığa dair işgüzar əlaqələr yaradılmasını təmin 

edir; 

6.4 Kütləvi informasiya vasitələrinə müəyyən olunmuş qaydada Qrupun fəaliyyəti barəsində məlumatlar almaq üçün imkanlar yaradır 

və media vasitələri ilə sıx əlaqələr saxlayır; 

6.5 İctimai-siyasi və sosial-iqtisadi sahədə səmərəli bilikləri təbliğ edir, bu sahədə görüşlərin, konfransların və digər tədbirlərin 

keçirilməsini təşkil edir; 

6.7 Rayonda ictimai-siyasi vəziyyət barədə şəraitin öyrənilməsi məqsədilə təhlillər aparır; 

6.8 Təbliğat-təşviqat işlərini təkmilləşdirmək məqsədilə Rayon İcra Hakimiyyətinin müvafiq Şöbələri ilə razılaşdırılmış tövsiyə və 

təkliflər verir; 

6.9 Vətəndaşların hüquq və azadlıqlarının etibarlı şəkildə qorunması, rifah halının yüksəldilməsi, ölkənin sosial-iqtisadi inkişafı ilə bağlı 

həyata keçirilən dövlət siyasəti  barədə  təbliğat və təşviqat işlərinin aparılması yolları haqqında təkliflər verir; 

6.10 Təşviqat müvəkkillərinin təşkil etdikləri tədbirlərdə razılıq əsasında Rayon İcra Hakimiyyətinin müvafiq vəzifəli şəxslərinin  

iştirakını təşkil edir; 

6.11 Əhali və kollektivlər arasında ictimai-siyasi cəhətdən maarifləndirmə işlərinin aparılmasında iştirak edir; 

6.12  Müvafiq təbliğat işlərinə həsr edilmiş plakat və bukletlərin hazırlanması üçün təkliflər verir; 

6.13 Daxil olan təklif, tövsiyə və tapşırıqlara Azərbaycan Respublikasının qanunvericiliyi ilə müəyyən olunmuş qaydada və müddətdə 

baxır, bu istiqamətdə müvafiq tədbirlərin görülməsini təmin edir; 

 6.14 Sosial şəbəkələrdə və elektron portallarda məlumat bazasını yaradır, informasiyaları bu sistemə operativ yerləşdirir və mütəmadi 

yeniləşdirilməsini təmin edir; 

 6.15 İnformasiya Kompüter Texnologiyasının imkanlarından istifadə edərək təbliğat işlərinin intensivliyini təmin edir. 

  6.16 Azərbaycan Respublikasının qanunvericiliyi ilə ona həvalə olunmuş digər funksiyaları həyata keçirir. 

IV. Qrupun hüquqları 
 

 7. Qrup, öz vəzifə və funksiyalarını həyata keçirmək üçün aşağıdakı hüquqlara malikdir: 

7.1. İctimai-siyasi və sosial-iqtisadi sahə barəsində peşəkar məlumatların yayılması məqsədi ilə mətbuat üçün açıqlamalar, bəyanatlar 

və press – relizlər hazırlamaq; 

7.2. İctimai-siyasi və təbliğata dair proqram və layihələr hazırlamaq; 

7.3. Rayon  haqqında  mətbuat  üçün  müvafiq məlumatlar hazırlamaq məqsədi ilə rayonun tabeli qurumları ilə əlaqələr saxlamaq və 

onlardan müvafiq informasiya almaq; 

7.4. Digər dövlət və qeyri hökumət təşkilatları ilə qarşılıqlı əməkdaşlıq etmək;  

7.5. Qanunvericiliyə uyğun digər hüquqlara malik olmaq. 

 

V. Qrupun fəaliyyətinin təşkili 
 

8. Qrupa Binəqədi Rayon İcra Hakimiyyəti Başçısının sərəncamı ilə  vəzifəyə təyin edilən və vəzifədən azad olunan İctimai-siyasi və 

humanitar məsələlər üzrə müavini rəhbərlik edir. 

9. Təbliğat-təşviqat qrupu əlaqələndirici şuranın üzvləri, təşviqat müvəkkilliyi və yerlərdə təşviqatçılar ilə  təmsil olunur. 

10. Qrup rəhbəri Qrupa həvalə edilmiş vəzifə və funksiyaların həyata keçirilməsinə görə şəxsən məsuliyyət daşıyır. 

11. Qrup rəhbəri aşağıdakı səlahiyyətlərə malikdir: 

11.1. Qrupun fəaliyyətinə ümumi rəhbərliyi həyata keçirir; 

11.2.Qrupun əlaqələndirici şuranın üzvlərini, təşviqat müvəkkillərini və yerlərdə təşviqatçıları müəyyən edir; 

11.3.Qrupun fəaliyyətini təşkil edir, səlahiyyətləri daxilində əlaqələndirici şuranın üzvlərinə  təşviqat müvəkkillərinə tapşırıq və 

tövsiyələr verir; 

11.4.Qrupun üzvləri arasında vəzifə bölgüsünü müəyyənləşdirir; 

11.5.Təşviqat müvəkkilləri yaradılacaq müəssisə və təşkilatlarda həmin qurumların rəhbərlərinin təqdimatı əsasında müəyyən edir; 

11.6.Qrupun fəaliyyətinin həyata keçirilməsində şəxsi nüfuz sayəsində səmərəliliyinin artırılmasını təmin edən şəxslərin 

stimullaşdırılması məqsədilə rayon rəhbərliyinə təkliflər verir; 

11.7. Qrup üzvləri barəsində tənbeh tədbiri görülməsi haqqında aidiyyəti üzrə təqdimat verir; 

11.8. Qrupun iş planını təsdiq edir. 

12. Təşviqat müvəkkilliyinə, rayonda fəaliyyət göstərən mülkiyyət və təşkilatı  hüquqi formasından asılı olmayaraq idarə, müəssisə və 

təşkilatlarda ictimai-siyasi və humanitar məsələlər üzrə işlər həvalə edilmiş vəzifəli şəxslər (müavin, şöbə müdiri (rəisi), bölmə müdiri 

(rəisi) ) təyin edilir. 

13. Təşviqat müvəkkili öz fəaliyyətini bu əsasnaməyə, Qrupun iş planına və tabeçilik qaydasında aidiyyəti üzrə verilmiş tapşırıq və 

tövsiyələr əsasında qurur. 

 

VI. Qrupun məsuliyyəti.    

  

14.Təbliğat-təşviqat qrupunun üzvləri fəaliyyətləri çərçivəsində törətdikləri xətalara görə Azərbaycan Respublikasının qanunvericiliyinə 

müvafiq olaraq məsuliyyət daşıyırlar. 

 

  

 


